
У суботу, 16 ліпеня, у вёсцы Германавічы 

Шаркаўшчынскага раёна ў прыватным літаратурна-
мастацкім музеі імя Міхася Райчонка адбылася 
краязнаўчая канферэнцыя “Апошнія краязнаўчыя 
здабыткі краязнаўцаў Віцебшчыны за апошнія тры 
гады”.

У канферэнцыі прынялі ўдзел каля чатырох 
дзесяткаў чалавек, сярод якіх былі краязнаўцы 
з Глыбоччыны, Паставаў, Браслава, Мёраў, 
Лепеля, Шаркаўшчыны, прысутнічалі таксама 
госці з Мінска, Віцебска, Наваполацка, 
Вільні, Даўгаупілсу, Рэзэкне. Арганізатарам 
канферэнцыі выступіў культурна-асветніцкі 
цэнтр імя Язэпа Драздовіча, якім кіруе Ада 
Райчонак. Вёў канферэнцыю Антон Астаповіч, 
старшыня Таварыства аховы помнікаў гісторыі 
і культуры.

Напачатку мерапрыемства ўдзельнікі 
пазнаёміліся з маладымі краязнаўцамі, пасля 
адбылося адкрыццё выставы мастака Уладзіміра 
Кандрусевіча. Далей вядомы беларускі 
мастак Алесь Марачкін, які прысутнічаў на 
канферэнцыі, прэзентаваў свае апошнія творы. 
Пасля гэтага пачалося чытанне дакладаў. Там 
можна было пачуць шмат цікавага. Аляксей 
Коц, родам з Глыбоччыны, які навучаецца ў 
Наваполацкім універсітэце, распавёў пра новыя 
знаходкі на раскопках гарадзішчаў жалезнага 
веку на Глыбоччыне. Антон Астаповіч нагадаў 
прысутным словы Міхася Ткачова, які сказаў, 
што Глыбоччына, Дзісеншчына – гэта нявывучаны 
край, таму даследчыкаў чакае тут шмат працы. 

Віктар Бунта з Браслава выказаў новую гіпотэзу 
аб існаванні воднага шляху з Дынабургу (цяпер 

У ГЕРМАНАВІЧАХ ПРАЙШЛА КАНФЕРЭНЦЫЯ 
Даўгаўпілс) да Полацку праз водную сістэму 
Браслаўскіх азёраў, прытокі Дзісны і саму Дзісну. 
На карысць сваёй версіі ён прыводзіў той факт, 
што цячэнне Дзвіны даволі хуткае, і таму плыць з 
Дынабурга ў Полацк па Дзвіне было даволі складана, 
па дзісенскім жа шляху тагачасныя купцы большую 
частку шляху маглі плыць уніз па цячэнню.

Пра новыя знаходкі мёрскага школьнага краязнаўчага 
гуртка “Арганаўты мінулага” прысутным паведаміў 

вядомы мёрскі краязнаўца Вітольд Ермалёнак. 
Галоўнае, чаму ён вучыць сваіх школьнікаў, гэта 

ўважліва глядзець пад ногі, і, як доказ 
гэтага, прадэманстраваў прысутным новыя 
знаходкі свайго гуртка. 

Краязнаўца з Глыбоччыны Рыгор Шарыпкін 
пазнаёміў прысутных з вершаванай народнай 
байкай 1863 года пра размову мужыка з панам, 
якую ўдалося знайсці на Залесчыне Глыбоцкага 
раёна. 

Падводзячы вынікі канферэнцыі, Антон 
Астаповіч, гаворачы пра перашкоды з боку 
чыноўнікаў у справе захавання гістарычнай 
спадчыны, сказаў: “Мы молімся на крызіс. 
Больш бы такіх крызісаў, і большасць 
помнікаў была б захавана. На жаль, такая 
сітуацыя зараз у Беларусі”. 

Перад удзельнікамі канферэнцыі выступілі 
барды Таццяна Беланогая і Зміцер Бартосік, 
а таксама паэтка Анка Упала. Прысвечана 
канферэнцыя была памяці краязнаўца, 
гасторыка, этнографа Міхася Райчонка, які 
пражыў толькі 26 гадоў, але шмат зрабіў для 
захавання культурнай спадчыны Дзісенскага 
краю. 

Зьміцер Лупач 



2 Í À Ø À  Æ È Ç Í Ü

«НАША ЖИЗНЬ» - общественная газета. Издатель - коллектив редакции. Выходит нерегулярно.
Тираж 299 экземпляров. Редактор - Христафор Желяпов. Вёрстка - Сергей Солидный.
Напечатана на частном оборудовании на свои средства и с помощью единомышленников. 

Дзейнасьць наваполацкага рэсурсна-інфармацыйнага 
цэнтра “Новы горад”, у асноўным, палягае ў двух 
накірунках:

- падтрымка дэмакратычных арганізацый у 
дзейнасьці каторых пераважае нацыянальна-
палітычная накіраванасьць;

- падтрымка (узаемасувязь) іншых НДА, дзейнасьць 
якіх не зьвязана зь цяперашнім палітычным рэжымам.

Узорам апошніяга накірунка можа быць сустрэча 
ў лютым з прадстаўнікамі федэрацыі футбола 
г.Наваполацка. На гэтай сустрэчы арганізатары 
аматарскага гарадзкога турніру па футболу папрасілі 
дапамогі аб перакладзе на беларускую мову шэрага 
дакументаў, а таксама вырабу друкаванай прадукцыі 
(пратакольных дакументаў).

“НГ” падрыхтаваў узоры перакладзеных дакументаў 
і пасьля іх узгадненьня былі выраблены на 
абсталяваньні цэнтра наклады пратакольных 
дакументаў. Зараз яны выкарыстоўваюцца пры 
арганізацыі афіцыйных гарадзкіх спаборніцтваў 
футбалістаў.

У лютым адбылася сустрэча “НГ” з прадстаўнікамі 
маладзёвага клубу інтэлектуальных гульняў. Іх 
дзейнасьць апошнім часам стала насіць выразны 
дэмакратычны накірунак. Сумесна было арганізавана 
некалькі ток-шоў з удзелам прадстаўнікоў гарадзкой 
дэмакратычнай грамадзкасьці у памяшканьні 
гарадзкога палацу пазашкольнай працы з удзелам 
вялікай (прыблізна 100 чававек) колькасьці 
гледачоў.

Прадстаўнікамі “НГ” былі арганізаваны музейна-
педагагічныя курсы “Вяртаньне да каранёў” для 
дзетак з сацыяльных прытулкаў. Курсы доўжыліся да 
канца красавіка. Цэнтар аказваў тэхнічную дапамогу 
па вырабу неабходных друкаваных матэр’ялаў.

 У 2009 годзе цэнтрам была падрыхтавана да 

ДЗЕЙНАСЬЦЬ “НОВАГА ГОРАДА”
друку й выдадзена брашура “Беларусь і Еўропа”. 
З улікам таго, што цікавасьць да гэтай тэмы 
застаеццца вялікай, было вырашана наладзіць 
сустрэчу за аўтарам гэтага выданьня кандыдатам 
філасофскій навук Рыгорам Грудніцкім. У сакавіку 
было арганізавана дзьве сустрэчы Р.Грудніцкага 
з прадстаўнікамі дэмакратычнай грамадзкасьці ў 
Полацку й Наваполацку. Аўтар яшчэ раз, з улікам 
новых абставінаў, падзяліўся сваімі абгрунтаванымі 
меркаваньнямі аб неабходнасьці шляху Беларусі ў 
Еўропу. Шматікія пытаньні да лектара засьведчылі 
цікавасьць да праводзімага мерапрыемства. Пасьля 
сустрэчы аўтар пагадзіўся з думкай, што неабходна 
падрыхтаваць новае выданьне падобнага рода.

У красавіку месяцы пачата праца па падрыхтоўцы да 
друку літаратурных твораў вядомага Наваполацкага 
журналіста й пісьменьніка Юрася Касьцюка. Зараз 
вядзецца кампутарны набор твораў.

Арганізавана рабочая сустрэча з распаўсюднікамі 
друкаванай інфармацыі.

У траўні месяцы арганізавана сустрэча з былым 
навапалачанінам кандыдатам гістарычных навук 
Андрэем Мацуком, дзе ён прэзентаваў сваю першую 
кніжку “Барацьба магнацкіх груповак у ВКЛ (1717-
1763гг.)”. Так сама ён распавёў аб новых беларускіх 
выданьнях.

У траўні з ініцыятывы “НГ” адбылася сустрэча 
шэрагу кіраўнікоў дэмакратычных аргнізацыяў 
г.Наваполацка. На ёй прысутнічалі акрамя “НГ” 
кіраўнікі ТБМ, Руху за Свабоду, партыі БНФ, 
Незалежнага прафсаюзу ААТ “Нафтан”, былыя кандыдаты 
ў дэпутаты мясцовых Саветаў. Была абмеркавана 
сітуяцыя зь дзейнсьцю дэмакратычных структураў, 
а таксама удзел у значных агульнадзяржаўных 
мерапрыемствах, мяркуемых на восень 2011г.

Ул. Кунцэвіч

Партыя БНФ ад 25 ліпеня працягвае працу на новым 
офісе. Ён размесціцца па адрасе вул. Крапоткіна, 
93а. З сядзябы знялі сцяг і дзверы, а на сцянах 
пакінулі надпісы "Жыве Беларусь", "Да перамогі!"

На працягу апошніх шасці месяцаў кіраўніцтва 
партыі адстойвала офіс у судзе. Але суд прымаў бок 
гаспадароў памяшкання - ЖРЭА Савецкага раёна. Па 
меркаванні старшыні партыі Аляксея Янукевіча, гэта 
была палітычна скіраваная справа. У сваіх інтэрв'ю 
ён неаднаразова падкрэсліваў, што запазычанасці па 
аплаце ПБНФ не мае, усе ўмовы дамовы выконваюцца. 
Нагадаем, што офіс партыі доўгі час быў месцам 
сустрэчы творчай інтэлегенцыі, апанентаў рэжыму 
Лукашэнкі. Пасля апошняй прэзідэнцкай кампаніі 
сядзіба БНФ стала яшчэ і месцам збору дапамогі 
затрыманым 19 снежня на Плошчы.

Паўгады на сядзібе праходзілі творчыя сустрэчы, 
канцэрты і выставы. Літаратары, мастакі, музыкі, 
актывісты дый простыя неабыякавыя людзі выказалі 
сваю падтрымку праз удзел у імпрэзах, ліставанне да 

"ДА ПЕРАМОГІ!"
ўладаў з патрабаваннем спыніць палітычны пераслед 
ПБНФ і пакінуць офіс за партыяй.

Выспа свабоды - менавіта так у народзе называлі 
памяшканне на пр-це Машэрава, 8. Тут прымаліся 
многія найважнейшыя рашэнні партыі, сустракаліся 
аднадумцы, вызначалі стратэгію і будавалі планы 
на будучыню.

Афіцыйнае высяленне павінна было адбыцца заўтра. 
У ЖРЭА абяцалі, што могуць прыйсці са спецназам. 
Кіраўніцтва Партыі вырашыла не чакаць.

"Гэтае рашэнне было прынятае пасля шматлікіх 
унутрыпартыйных дыскусій", — адзначыў Аляксей 
Янукевіч.

Партыйцы перакананыя, што далейшая іхняя 
дзейнасць будзе плённай. І ўжо ад заўтра 
праца працягнецца на новым офісе - Менск, вул. 
Крапоткіна, 93а.

www.svaboda.org

Семінар на тэму “Удзел грамадзян Рэспублікі 
Беларусь у прыняцці рашэнняў на мясцовым ўзроўні” 
адбыўся ў Верхнядзвінску ў чэрвені.

Гэта не першы семінар такой тэматыкі, з якім 
у наш раен ў чарговы раз прыехалі эксперты 
прадстаўніцтва Фонда Эберта ў Беларусі. Тэма 
мясцовага самакіравання застаецца адным з 
найважнейшых накірункаў працы жаночай арганізацыі 
“ІніцыЯ+ТЫва” Верхнядзвінскага раена.

 
Зазначу, што гэта не першы семінар у раене і 

мясцовая ўлада прымае ў гэтых семінарах удзел. 
Запрашаюцца дэпутаты розных ўзроўняў, прадстаўнікі 
мясцовай вертыкалі, актыўныя грамадзяне. Як 
адзначыў кіраўнік прадстаўніцтва Фонда Эберта на 
Беларусі А.Петрачкоў, Верхнядзвіншчына – адзін 
з тых рэгіенаў Беларусі, дзе мясцовая ўлада не 
стварае перашкод такім патрэбным сустрэчам.

ПАТРЭБНЫ СЕМІНАР

Председатель Белорусского добровольного 
общества охраны памятников истории и культуры 
Антон Астапович просит Браславский райисполком 
Витебской области незамедлительно прекратить 
незаконные строительные работы на Браславском 
городище — памятнике археологии XI века, внесенном 
в Государственный список историко-культурных 
ценностей Республики Беларусь.

В письме Астапович сообщает, что, по сведениям 
общества, 23 мая Министерство культуры направило 
Браславскому райисполкому предписание о прекращении 
незаконных работ на городище, однако работа там 
продолжается даже в выходные дни.

Его автор отмечает, что действиями на ценности 
грубо нарушаются многие статьи закона «Об 
охране историко-культурного наследия Республики 
Беларусь», Положение об охране археологических 
объектов при проведении земляных и строительных 
работ, утвержденное постановлением правительства 
от 22 мая 2002 года, а также Инструкция о составе, 
порядке разработки и согласовании научно-проектной 

СТРОИТЕЛИ НА БРАСЛАВСКОМ ГОРОДИЩЕ
документации на выполнение реставрационно-
восстановительных работ на неподвижных материальных 
историко-культурных ценностях, утвержденная 
постановлением Минкультуры от 21 мая 2007 года.

Кроме того, неисполнение предписания Минкультуры 
о прекращении работ на городище нарушает статью 10 
закона об охране наследия со стороны ответственных 
сотрудников райисполкома, подчеркивается в письме.

Автор просит обеспечить выполнение предписания 
Минкультуры и привлечь к служебной ответственности 
уполномоченных специалистов райисполкома.

Похожие письма Астапович направил в прокуратуру 
Витебской области, Витебский облисполком и 
Минкультуры.

В интервью БелаПАН Астапович отметил, что на 
городище в Браславе сооружается бутафорский замок, 
который не имеет под собой никакого научного 
обоснования. Он выразил удивление, что местные 
органы власти игнорируют предписание Министерства 
культуры.

24 ліпеня ў Віцебску прайшлоў абласны ўстаноўчы 
сход сябраў Руху “За Свабоду”. На яго з’ехаліся 
32 дэлегаты з адзінаццаці рэгіенаў і 23 госці. 

Былі падведзеныя вынікі працы віцебскай 
арганізацыі Руху за мінулы перыяд. Перад 
удзельнікамі схода выступіў Аляксандр Мілінкевіч, 
які прааналізаваў сітуацыю у краіне і распавеў 
пра стратэгію Руху. Аб праграмах, які якія цяпер 
рэалізуюцца, і бліжэйшыя планы дзейнасці распавеў 
намеснік старшыні Юрась Губарэвіч. Кіраўніца 
Камітэта “Салідарнасць” Іна Кулей запрасіла ўсіх 
да супрацоўніцтва ў справе абароны рэпрэсаваных.

Удзельнікі схода абралі Раду ў складзе 15 
чалавек – прадстаўнікоў усіх рэгіенаў. Старшынём 

РУХ  “ЗА СВАБОДУ”  БУДЗЕ  РЭГІСТРАВАЦЬ 
ВІЦЕБСКУЮ АРГАНІЗАЦЫЮ

Рады абласноой структуры Руху абраны Хрыстафор 
Жаляпаў.

Па сканчэнні афіцыйнай часткі схода адбылася 
двухгадзінная размова яго ўдзельнікаў з Аляксандрам 
Мілінкевічам. Сход таксама ўхваліў зварот да 
грамадзян Віцебска з нагоды Дня Незалежнасці 27 
ліпеня. Яго меркавалася прыняць на мітынгу ў гэты 
дзень, алё ён быў забаронены віцебскімі ўладамі.

Сходы рэгіянальных аддзяленняў Руху “За Свабоду” 
прайшлі ўжо ў Мінску, Гомелі і Магілёве. Будзе 
зробленая спроба зарэгістраваць іх у мясцовых 
управах юстыцыі.

http://pyx.by/bel/naviny/ruh/961/

Заўтра дзень вязня фашысцкіх канцлагероў. 
З гэтай нагоды мне, былому вязню Віцебскага 
гета і Лепельскага лагера, тэлефануюць сябры і 
знаёмыя. А на мяне нахлынулі ўспаміны, з якімі мне 
хочацца падзяліцца са сваімі землякамі. Вуліцы 
Малаільінскай няма на карце Віцебска (зараз яна, 
здаецца, называецца Рэвалюцыйнай), але яна жыве 
ў памяці тых, хто на ёй жыў. Толькі закрыю вочы 
– бачу дамы, што на ёй стаялі, успамінаю сваіх 
суседзяў. Разам з імі перажывалі ўсе цяжкасці 
ваеннага жыцця: голад і холад. Вуліца, па маёй 
памяці пачыналася з жалезнадарожнага тупіка. 
Там стаялі санітарныя вагоны з параненымі ў час 
фінскай вайны. Пра гэта ўвесь час казала мая 
мама. Потым стаяла хата Валі Сівохінай, а за 
ёй наша  драўляная трохкватэрная хата. У адной 
частцы жылі Буслаевы Ксана і Дзіна і іх дзеці 
Рая і Зоя. У другой большай палове, падзялёнай 
калідорам на дзве кватэры, жылі мы, Аронавы, 
і Бенісы.  У Бенісаў кватэра была большая за 
нашу, і у іх доўгі час жыла кватаранка Міля 
Іванаўна, добрая, мілая, акуратненькая старая 
жанчына. Як цяпер бачу акуратненькІя локаны на 
яе белай галоўцы. Яна працавала парыкмахерам. 
У яе заўжды вадзіліся грошы. Мае бацькі часта 
пазычалі іх у яе, бо бацька быў студэнтам і на 
жыццё грошаў у сям’і не хапала. Свой дыплом ён 
атрымаў 28 чэрвеня, калі немцы былі на подступах 
да горада. Калі прыйшлі немцы (я сама бачыла), 
яны на легкавушцы прыкацілі за Міляй Іванаўнай, 
і афіцэры аддавалі ёй чэсць. Яна аказалася 
рэзідэнтам нямецкай разведкі. Яна знаходзілася на 
нелегальным становішчы з часоў Першай Сусветнай 
вайны. Ёй адвялі цэлы асабняк у цэнтры горада. 
Больш мы яе не бачылі. Сам Беніс стаў працаваць 
перакладчыкам.  У яго былі дзеці Ліда і Ніна. 
Жонка яго (не памятаю, як звалі, здаецца, 
Клаўдзія) была п’яніцай і згарэла ад гарэлкі. 
Магчыма, яна ведала, хто такая Міля Іванаўна, і 
нейкая сувязь мужа з кватаранкай яе непакоіла, 
і свой страх і непакой яна залівала гарэлкай. 
Калі горад гарэў, мы чамусьці ўсе былі на другім 
беразе Дзвіны. Ад дыму нечым было дыхаць. І 
дзецям клалі на твар змочаную ў рацэ хусцінку. 
За нашым агародам быў хлебзавод. Аховы ўжо не 
было. І жыхары нашай вуліцы запасаліся хлебам, 
мукой і алеям. Гэта дала магчымасць выжыць.  У 
канцы вуліцы быў спіртзавод, і людзі цягалі 
адтуль спірт і дрожжы. Мой бацька прынёс толькі 
хлеб і алей. Хлеб сушылі на сухары. Гэтым ён 
нас выратаваў ад галоднай смерці, а сам загінуў 
на дарогах вайны. Аднойчы я асмялела і выйшла 
пагуляць на вуліцу, не заўважыла, як да мяне 
падыйшоў немец у чорным мундзіры, схапіў мяне за 
руку і з крыкам павалок у гета. Яно знаходзілася 
недзе крыху збочыўшы з вуліцы ў бок Дзвіны. Гэты 
будынак былога гараднінасховішча на ўсё жыццё 
застаўся ў маёй памяці. Там было шмат людзей. 
Плакалі дзеці, разам з імі раўла і я. Яны былі 
з бацькамі, я ж, чатырохгадовая дзіця, была 
адна сярод незнаёмых людзей. І яны дзяліліся 
са мной апошнім кавалкам хлеба. Кожную раніцу 
маладыя мужчыны запрагаліся ў цялегу і вазілі 
ваду на хлебзавод. Там пяклі хлеб для нямецкіх 
вайскоўцаў. Не памятаю, колькі дзён я там была, 

але больш нядзелі, пакуль не знайшла мяне  мама.  Яна 
прывяла суседзяў, якія сведчылі, што я не яўрэйскае 
дзіця, а сусед Рабаў Жэня назваўся маім бацькам.

У нашай кватэры пачала збірацца моладзь на 
вечарынкі, на якіх танчылі пад патэфон прыгожыя 
дзяўчаты. Верхаводзілі на іх сёстры Журынскія. 
Прыходзілі сюды і немцы. Я бачыла аднойчы, як  адна 
з сясцёр Журынскіх трэсла кішэні п’янага немца і 
нешта хавала у свой бюстгалтар. Запомніўся мне Новы 
год. Дзяўчаты ахажвалі нейкага нямецкага афіцэра, 
напаілі яго да бяспамяцтва і паклалі ў кут пад ёлку, 
як нябожчыка, выпатрашыўшы перад гэтым яго кішэні. 
Нават крыж паставілі каля галавы. А тут пагрукалі у 
дзверы. Вось дзе было страху! Але прыйшоўшы немец, 
паглядзеўшы на ,,нябожчыка”, сказаў, што трэба 
весці сябе больш асцярожна. З гэтага часу ён стаў 
дапамагаць нашым, чым мог. Гэта быў нямецкі камуніст 
Карл Брушмідт. Я ж яго шукаю ўсё сваё жыццё. За 
палову буханкі хлеба ў дзень мама працавала на 
хлебзаводзе. Тут партызаны сталі прыязджаць за 
хлебам на хлебзавод. Аднойчы гэту справу выкрылі, 
і немцы прылюдна білі, паклаўшы на мяшкі з мукой, 
майго айчыма Жэню Рабава і яшчэ некалькі мужыкоў. 
Далі па 75 палак. Біў рыжы Ганс, якога ўсе баяліся. 
Пасля гэтага айчым доўгі час не мог хадзіць.

Аднойчы мы праснуліся ад страляніны. Немцы грукалі 
да нас у дзверы. Але ў нас нічога і нікога не 
знайшлі. Увесь наш ганак быў заліты крывёю. Немцы 
потым пайшлі па крываваму следу, які прывёў іх да 
дому Пашы Лісоўскага. Яны жылі ўдваіх з братам, 
бацькі іх рана паўміралі. Параненага знайшлі ў 
дыване і там жа застрэлілі. У тупіку стаяў вагон з 
мукой. Паша з сябрамі для партызан яе кралі. Ахова 
заўважыла іх і пачала страляць, яго ранілі ў нагу, 
астатнія ўцяклі. Каб не раненне, уцёк бы і ён. На 
нашым ганку ён, відаць, адпачываў, а можа думаў 
схавацца ў нас, можа грукаў да нас, а мы не чулі.

У хуткім часе я моцна захварэла, выратаваў мяне 
доктар Стож, якога прывяла адна з сясцёр Журынскіх. 
Лекі прыносіў Карл Брушмідт. Журынскія сказалі маме, 
што трэба ўцякаць, бо арыштавалі доктара Стожа. 
Майго выратавальніка немцы прылюдна павесілі. У 
вызначаны час і месца мама не прыйшла: я не магла 
хадзіць. Кінуць мяне на волю лёсу яна не  змагла. 
У кнізе ,,Віцебскае падполле” расказваецца аб 
падпольнай яўцы на вуліцы Малаільінскай, пра сясцёр 
Журынскіх, а пра маму ні слова. А яна ж ахвяравала 
жыццём маім і сваім! Па заданню падполля брат 
майго айчыма Мікалай пайшоў служыць у паліцыю. Аб 
гэтым ведалі толькі адзінкі. Ён даставаў дакументы 
патрэбныя, прыносіў важныя звесткі, ратаваў, дзе 
мог, людзей. Напэўна, і ў маім лёсе  ён прыняў удзел. 
Насупраць нашага дома стаяў дом Радчанкаў. У іх была 
вялікая сям’я. Памятаю, што ў іх было шмат дзяўчат. 
Аднойчы партызаны ці падпольшчыкі перарэзалі недзе 
тэлефоны провад. У гэты дзень старога Радчанку (у 
краязнаўчым музеі ёсць  фота і звесткі пра яго) не 
было дома. Казалі што ён лавіў на Дзвіне плыўшыя 
бэлькі на дровы. Але Гераськін (здаецца, Федзька, 
таксама з нашай вуліцы) данёс немцам, што стары 
перарэзаў провад. Яго арыштавалі і пасля катаванняў 
павесілі. Я была на пахаванні і ўсе там казалі, што 
ён вылаўліваў плывучыя па Дзвіне дровы. 

Ада Райчонак

працяг у наст. нумары


